
XORNADAS DE DEBATE: 
«AS CIENCIAS NA REFORMA» 

 

A nosa Asociación non podía quedar o marxe do 
amplo debate que se está a facer desde toda– 
las instancias vencelladas, don xeito ou outro, co 
Ensino, respecto do proxecto para a reforma en–
viado polo MEC adicándolle especial atención á 
repercusión que terá esa Reforma no eido das 
Ciencias. 

Nesto senso foron organizadas as Xornadas de 
Debate: «As Ciencias na Reforma» que se 
celebraron os días 8 e 9 de abril no I.B. «Xelmi – 
rez II» de Santiago, asistindo ó redor de setenta 
profesores pertencentes a tódolos sectores impli–
cados. 

Estas Xornadas foron desenroladas ó través de 
tres debates. En cada un deles os ponentes 
iniciábanos cunha breve exposición para pasar de 
inmediato á discusión do tema en cuestión. 

0 final destes debates, a Asociación ofrecen un 
viño ós asistentes, que serviu, ademais de merecido 
e necesario peche, de continuación dal– 
gunhas das discusións que houbo ó longo das 
xornadas, xa non tono máis cordial e distendi – 
do. 

1.º DEBATE: «A Reforma nos centros experi-
mentáis de Galicia». 
PONENTES:  

Amparo Jiménez (Consellería de Educación). 
Xosé Manuel Cotelo (Conselleria de Educa–
ción). 
Lourenzo Sobrino (Director do 1.B. de Alariz). 
Agustín Seoane (Profesor de Matemáticas). 
Amadeo Fernández (Profesor de Ci encias Na–
turais). 
Ernesto Puente (Profesor de Física e Química). 
Neste primeiro debate pretendiase poñer de 

manifesto a realidade da Reforma que se está a 
facer en Galicia desde a súa implantación no ano 
1983. 

Nese ano escomenzou a funcionar o primeiro 
Centro no que se tentaba experimentar a Refor–  
ma no Ensino Medio, sendo ese centro o de Alariz. 
Na actualidade hai 9 centros, 180 profe– 
sores e 895 alumnos, sendo 234 os alumnos que 
están no segundo ciclo dos que se espera que 
rematen 82 este ano. 

Respecto a Reforma que se está facendo no 
Ciclo Superior da EXB, escomenzou no curso  
84-85 e remata este presente curso. Participan 7  

centros, entre 80 e 90 profesores e uns 1.700 
alumnos. Pretendíase un novo currículum máis 
aberto, flexible e integrador, sendo equilibrado e 
interdisciplinar. As programacións estructúranse 
en módulos de aprendiza xe, con contidos mellor 
valorados e máis achegados á realidade do rapaz e 
conectado coas innovacións científicas e 
tecnolóxicas. A metodoloxía debe enfocarse de 
xeito que implique unha maior participación do 
alumno, evitándose no posible as exposicións 
teóricas, e usando uns criterios de avaliacións que 
teñan en conta esa participación. 

Tódolos datos, ata aquí, referidos á experi -
mentación da reforma no Ciclo Superior da EXB, 
foron proporcionados por Xosé Manuel Cotelo, 
Profesor de EXB, que está a traballar na 
Consellería de Educación dentro do equipo de 
Coordinación nomeado ó efecto. 

Continuando coa súa exposición salientou como 
aspectos máis positivos: a adquisición de técnicas 
de traballo e estudio autónomo, máis motivación 
de profesores e alumnos, alto academento de 
obxetivos e un perfeccionamento implícito obtido 
polos profesores involucrados na experiencia. 
Recoñeceu como dificultades máis importantes 
atopadas: a falla de tempo, contidos aínda 
excesivos, escasos medios, necesidade dun ha gran 
dedicación, rixidez horaria e difícil se guimento 
individualizado. Así mesmo, admitiu a 
descoordinación coa reforma de Medias e coa 
experimentación feita polo MEC, e tamén a esca sa 
divulgación destas experiencias no resto da 
comunidade educativa. 

Pero tendo en conta a maior porcentaxe de 
profesores de ensino medio neste primeiro deba te, 
foi na análise da realidade da reforma nese sector 
onde se producio unha discusión máis crí tica. 

Houbo coincidencia en destacar que a reforma 
de Medias fixose máis por criterios políticos que 
por motivos educativos, sendo polo tanto a elec-
ción de Centros cando menos inadecuada, ha bendo 
incluso aspectos tan peregrinos como a indecisión 
da Xunta respecto do Centro de Ala riz, o primeiro 
en experimentar a reforma, o que provocou un 
enfrentamento entre a Administración autonómica 
e a central. 

Amparo Jiménez, vencellada coa Reforma no 
ensino medio desde a súa implantación, manifes-
tou que a falla de partidas presupostarias con-
cretas conducían a ineficacia do Organigrama 
deseñado pola Consellería e a falla de axudas ós 
Centros. Recoñeceu que os grupos de apoio, 

creados para orientar e asesorar ó profesorado 
tiveron unha actuación moi desigual. Lourenzo 
Sobrina, director do Centro de Ala riz,  foi moito 
máis lonxe na súa critica:? falou da 
descoordinación total entre os centros, falla de 
contactos coa administración autonómica e desta 
coa central, no que a experimentación da reforma 
se refire. Destacou a sensación Ce mar xi-nación 
que se tiña nos centros da reforma e comentou a 
paradoxa de que inspectores que non estaban de 
acordo coa Reforma tiveran res ponsabilidades na 
mesma. 

En canto os aspectos docentes, tanto Agustín 
Soane, Ernesto Puente como Amadeo Fernández 
coincidiron en sinalar a falla de apoio para os 
profesores implicados. Os dous primeiros foron 
moi críticos nas súas manifestacións destacando 
que todo parecía quedar en mans da vontade dos 
profesores, pois a falla de planificación e a im-
provisación eran claras e manifestas nas autori-
dades académicas. Amadeo Fernández recoñeceu 
que no ámeto da súa disciplina houbo un traballo 
mais organizado e unha predisposición maior por 
parte dos equipos de apoio. Todos eles admitiron 
que a provisionalidade do profesorado era un 
atranco, e que agás aspectos moi pun tuais, tanto 
en contidos, metodoloxía e avalia ción pouco ou 
nada se mellorou. 

Hai que suliñar, finalmente, que aínda que 
houbo un rexeite xeral da Reforma que se está a 
facer en Galicia, non se cuestionou a necesidade 
de facer unha reforma no ensino, e que de nin-
gunha maneira se criticaron experiencias, elusións 
e traballos concretos, senón unha realidade global. 

2.° DEBATE: «Análise do proxecto presenta do 
polo M.E.C.». 

PONENTES:  
Xosé Carlos Alonso Quevedo (EXB). Xosé 
Antón Viña Patiño (BUP). Antonio Gregorio 
Montes (FP). Xosé Mendoza Rodríguez (BUP). 

Despois do debate anterior, no que os asisten tes 
son informados e discuten a realidade do feito 
nestes anos en Galicia, pásase a analizar o 
proxecto de Reforma enviado polo M.E.C., coas 
seguintes intervencións: 

-Xosé Carlos Alonso Quevedo, profesor de 
E.X.B., comenza fal ando do proxecto que consi-
dera teórico, imposto desde arriba, moi ambi cioso 
nalgúns aspectos, pero pouco claro na súa 
financiación. Ci tando a continuación a estructu–  

la que propón o Ministerio desde os cero ós 16 
anos; resaltando na educación infantil as dúbi das 
pedagóxicas que plantexa a escolarización en 
idades tan tempranas, buscando máis a utilidade 
social que pedagóxica, na educación primaria que 
o ensino do idioma adiántase un ano, na secundaria 
obligatoria preténdese unha doble fi nalidade 
(terminal e propedéutica) sen aclarar como se pode 
realizar, resultándolle difícil ó po nente a 
posibilidade de levalas adiante nun ensino 
comprensivo para todos ata os 16 ano s . 

Na área das Ciencias propóñense unha serie de 
disciplinas, sen aclarar en que cursos se van a dar, 
resultando interesante a proposta de no vas 
disciplinas como: medio ambiente, educación 
sexual, hixiene, educación para a saude e outras, 
notando nembargantes a falta dunha alusión cla ra 
ós talleres e módulos prácticos na educación 
secundaria obligatoria. 

Por último o ponente faise os seguintes inte -
rrogantes: 

a) ¿Onde se va¡ imparti-lo novo ciclo de 12 a 
16? ¿Que profesorado?  

b) ¿Por que non se plantexa o diseño curricu lar 
base?  

c) ¿Como se incorporan 6 sistema educativo os 
alumnos desmotivados e atrasados por difi cultades 
de aprendizaxe?  

d) ¿Como se pode dicir que a calidade dun 
sistema educativo depende principalmente dos 
profesores? ¿Por que non se incorporan outros 
parámetros que inciden nesa calidade?  

e) ¿Como se va¡ financiar este proxecto? -
Xosé Antonio Viña Patiño, profesor de B.U.P., 
sinala as dúas finalidades concretas que el 
observa no proxecto: obligatoriedade ata os 16 
anos e mellorar a calidade do ensino. A con -
tinuación expón as tres modalidades de bachare -
lato, facendo unha descripción das materias es -
pecificas de Ciencias. Reseñando que se está ex-
perimentando o bacharelato artístico noutras 
Comunidades Autónomas. 

Adica a última parte da súa exposición a unha 
análise comparativo do número de horas por 
asignatura en cada bacharelato, citando algunha 
nova como a estatística no bacharelato de cien cias 
humanas e sociais e conclúe opinando que a nivel 
xeral o profesorado está desinformado no tema da 
Reforma e que está mais preocupado polos niveis 
nos que va¡ a impartir clase. 

-Antonio Gregorio Monte, profesor de F.P., 
expón que unha parte do proxecto está dedicada 
a sinalar que a F.P. actual está moi 

mal, pero considera que aínda non se cumpriu a Lei  
Xeral de Educación e que se busca como obxectivo 
para a Reforma a homologación á C.E.E. No campo 
da programación indica que a empresa e as diversas 
administracións, incluídas as locais, van estar 
implicadas, o que supón se gundo o poñente unha 
descentralización, pero tamén unha grande 
dificultade para levala adiante. 

Indica que non aparece ningunha asignatura de 
Ciencias, agás a estatística, e que aparecen só 
tecnoloxías polo que os obxectivos son basica-
mente de tipo económico, buscando o mercado de  
traballo e o rendemento laboral. 
Comenta tamén a estructura da F.P., como sigue: 
de doce a dezaseis anos F.P. de base, que non 
aparece contemplada no proxecto; a partir dos 16, 
módulos do 2.° nivel, ó que poden acce der alumnos 
do ensino secundario e traballado res con 
experiencia, e módulos do 3.° nivel despois da 
secundaria postobligatoria, sen estar moi clara a 
promoción do 2.° o 3.° nivel. 

Para rematar, inclúese a posibilidade de que 
parte do profesorado proceda das empresas, pa ra o 
que serán necesarios cambios na cualificación do 
profesorado. 

-Xosé Mendoza Rodríguez, profesor de B.U.P., 
realiza unha visión rápida sobre a for mación do 
profesorado, que segundo o proxecto ten Bous 
obxectivos básicos: un de formación inicial e outro 
de formación permanente. Na formación inicial 
indica as titulacións que conside ra o M.E.C. para 
cada nivel, poñendo un énfase especial na 
formación continuada; respecto da que o M.E.C. 
indica como tendencias: favorecer a relexión sobre 
o ensino, mellorar o centro es colar , actualización 
científica pedagóxica e di dáctica, reciclaxe do 
profesorado de F.P., a apa rición de "formador de 
formadores», creación dos C.E.P.s, etc. Diante 
deste enunciado «de boa vontade», o poñente 
plantexa as seguintes cues tións: 

a) A formación permanente do profesorado é 
obriga da Xunta, para o que deberemos ter un ha 
información a tempo e detallada sobre inicia-
tivas, recursos e experiencias. 
b) Financiación moi clara para cursos, pro xectos, 
seminarios permanentes, movementos de 
renovación pedagóxica, asociacións de ensinan-
tes, etc. 
c) Flexibilidade nos horarios para iniciativas a 
nivel de grupo ou individuais. 
d) Dotación de recursos moi ampla. 

3er DEBATE: «Deseño curricular e implicacións 
metodolóxicas». 

PONENTES:  

Frutos Fernández González (BUP). 
Antón Gómez Agregán (BUP). X. 
Carlos Alonso (EXB). Antonio 
Gregorio Montes (FP). Xosé Graña 
Carrodeguas (BUP). Xosé Lois 
Darriba Rego (BUP). 

Este terceiro debate escomenzou cunha 
ponencia preliminar na que Frutos Fernández fixo 
unha análise comparativa da organización dos sis-
temas educativos de diferentes países (EE.UU., 
GB, Xapón, Dinamarca, URSS, Francia e Espa ña) 
con respecto ó ensino das Ciencias . 

0 ensino primario é bastante semellante en 
tódolos países, agás en España, existindo só dife -
rencias nos mecanismos de avaliación. Sen em-
bargo o sistema actual español arrédase dos demais 
en dous aspectos básicos: na idade dos alumnos ó 
remate desta etapa, e na elevada rela ción de 
alumnos por aula, que supera en mo ito as dos 
demais países. Estas dúas anormalidades cítanse no 
Proxecto do MEC, aínda que para elimina -la 
segunda sexa necesario un presuposto especial 
adicado a tal fin, do que nembargantes, non se fala 
no proxecto. 

No primeiro ciclo do ensino secundario xur den 
as primeiras diferencias debidas ás distintas 
características dos currículos. As discrepancias 
máis chamativas do sistema español con respecto 
os demais son ratio alumno/aula, (a máis elevada), 
o número de horas semanais (só igualado pola 
URSS), a optatividade do currículum, e a 
existencia dun exame ó final da etapa para pasar ó 
ciclo superior do ensino secundario. Tamén 
compre salientar a utilización do método de 
agrupación de alumnos por niveis de coñecemen tos 
en cada curso, na maioría dos países citados. 

No derradeiro ciclo do ensino secundario 
(equivalente o noso COU) podemos apreciar tres 
xeitos de estructuración: a) Currículum aberto (EE. 
UU., GB). Caracterízase pola liberdade cu rricular, 
baixa ratio alumno/aula e inexistencia de exame de 
entrada para a Universidade. b) Currículum 
semiaberto (Xapón e Dinamarca). Caracterizase 
pola existencia de asignaturas co múns e outras 
optativas para as distintas especia lidades. c) 
Currículu m pechado por especialida de (URSS e 
Francia). 

0 futuro bacharelato español non se adapta a 
ningún dos tres modelos pois cunha estructura 

xeral semellante ós semiabertos, contempla asig-
naturas obrigatorias de programa pechado e ou tras 
optativas por especialidade. 
Para rematar, criticou o control por parte dos 
estamentos universitarios do C.O.U., que tantas 
disfuncións e dependencias crea no profe sorado do 
ensino medio. 
Antón Gómez Agregán sinalou, na primeira parte 
da súa intervención, o abismo existente  entre o 
discurso pedagóxico progresista do pro xecto e a 
situación na que se atopa o sistema educativo 
actual. Se a isto lle engadimos, ade mais, a pobre 
financiación que prevé o MEC para levar a cabo a 
Reforma, é previsible que a súa implantación non 
aporte nada positivo ó conxunto da sociedade, e 
son posibles perspecti vas persoais positivas para o 
profesorado preo cupado pola innovación 
pedagóxica ó asumi-lo ministerio a defensa desta 
postura. 
Na segunda parte da súa intervención, criticou a 
elaboración centrífuga do proxecto a de bate, e 
incluso a parodia que representan estas mesas de 
reflexión ó lexitimar, dalgunha manei ra, a 
actuación do ministerio. Centrándose xa nos 
aspectos curriculares, propuxo unha elabo ración 
centrípeta, tanto do deseño curricular ba se 
(D.C.B.), como dos proxectos curriculares. 
Segundo a súa opinión, este xeito ascendente e 
centrípeto de elaboración curricular, posibilitaría 
unha maior adaptación ás demandas sociais e unha 
maior garantía de eficacia. 

Xosé Carlos Alonso insistiu na necesidade 
que os D.C.B. no ensino obrigatorio teñan un 
carác ter aberto, e tamén indicou que é 
imprescindible e urxente o perfeccionamento do 
profesorado en camiñado a cambiar de concepción 
encol os obxectivos educativos (centrada ata agora 
n o s  contidos) e na metodoloxía do ensino. En 
canto o deseño de proxectos curriculares sinalou 
que non hai receitas máxicas para a súa confección 
e apli cación, pero que se poden establecer unhas 
liñas xerais de actuación: a) programas flexibles e 
adaptados as etapas de desenvolvemento do 
alumno, e as ideas e interese do rapaz, b) ademais 
dun enfoque interdisciplinar deben englo bar 
procedementos de ensino activo e c) cone xión dos 
contidos co entorno e a realidade do alumno. 

Antonio Gregorio Montes centrouse nas im-
plicacións nas ensinanzas técnico-profesionais, 
preguntándose polas ideas implícitas que o sus-
tentan: 

-¿Que se quere, formar persoas, mi adestrar 

ós rapaces para que sexan traballadores con dis-
tinto grao de especialización?  

-¿Ha¡ que dar por perdidos os módulos téc nico-
profesionais para o ensino das ciencias? -¿Onde 
están as medidas axeitadas para ade cua-lo ensino 
técnico ó medio rural galego?  

En resume, rematou amosando a súa crenza de 
que posiblemente a Reforma que se pretende 
aumente as diferencias sociais que producen o 
BUP e a FP actuais. 

Logo de que Xosé Lois Darriba efectuase un ha 
breve introducción sobre as diferentes estrate xias 
metodolóxicas, Xosé Graña definiuse parti dario 
da estratexia constructivista para o ensino medio 
obrigatorio, así como da necesidade de que este 
ciclo, o máis conflictivo desta Reforma, fose 
impartido nun único Centro e por un único grupo 
de profesores, tanto de EXB como de ensino 
medio. Neste senso amosouse partidario do Corpo 
único de ensinantes. 

Estas dúas últimas opinións, opostas ó enun-
ciado polo MEC no seu proxecto de Reforma, 
abriron un interesante debate no que o número e 
extensión das intervencións fannos imposible 
resumilas e detallalas. 

Non obstante, tal como o Comité Organiza-
dor das Xornadas tiña previsto e os asistentes 
acordaron, fíxose neste último debate nunha es-
pecie de conclusións nas que estiveran os puntos 
máis salientables que foron xurdindo ó longo dos 
debates e recolléndose nunha proposta final de 
mínimos necesarios para levar adiante unha 
auténtica Reforma Educativa. 

Precisamente con esa proposta imos rematar 
este resume das Xornadas organizadas pola Aso-
ciación, non sen antes agradecerá Dirección do 
I.B. «Xelmírez ll» por tódalas facilidades que se 
nos deron, a Estela Pintos polo deseño do cartel 
anunciador das Xornadas, ós poñentes pola súa 
desinteresada participación e, en fin, a moita ou tra 
xente que co seu esforzo fixo posible o desenrolo 
dos debates. 

PROPOSTA FINAL  
—Progresivo aumento da financiación do ensino 

público ata acadar a media da CEE.  
—Reducción do número de alumnos por aula 

(20-25). 
—Material e medios necesarios para que 

calquera experimentación sexa operativa. 
 

—Escomenzo inmediato dunha experimenta ción 
no ciclo 12-16 anos en Centros únicos e con 
profesorado de EXB e ensino medio conxunta-
mente. 

—Non se considera como imprescindible que o 
ensino obrigatorio teña como obxectivo funda-
mental que sexa comprensivo. 

—Dignificación dos estudios técnico -profe-
sionais, axeitándoos á realidade social do alumno. 

—Reciclaxe do profesorado tanto en períodos 
non lectivos como lectivos, coa necesaria existen-
cia do profesorado de apoio. 

—Creación dos C.E.P. como lugares de inter-
cambio e difusión de experiencias e dinamización 
do profesorado. 

—Formación horizontal do profesorado, me-
diante a creación de seminarios permanentes coa 
necesaria flexibilidade horaria. 

—Toma en consideración por parte dos pode res 
públicos da opinión de tódolos implicados no 
ensino respecto á reforma que ha¡ que facer. 

—Rexeite de calquera imposición encuberta de 
carreira docente que non pase pola discusión 
aberta co p rofesorado. 

—control por parte do profesorado de ensi no 
medio de tódolos cursos deste nivel. 

—Por último, a necesidade de que as autori-
dades académicas entendan que é necesario unha 
reforma no ensino e se comprometan a facela. 




